
“Gason k ap bat madanm yo.”
“Pa gen lopital.”
“Pa gen lajan.”
“Leta pa pran reskonsablite li.”

Jane Regan se yon ekriven ak yon moun ki fè 
fim, l ap travay ann Ayiti e l ap viv la. Li travay 
an patenarya ak yon fotograf ki fè fim tou, ki 
rele Daniel Morel e toude ap dirije Pwodiksyon 
Wozo ki konsantre li sou listwa, politik ak kilti 
pèp ayisyen. Ou mèt gade travay yo nan sit 
sa a: http://www.wozoproductions.org. Peggy 
Jennings se yon espesyalis nan zafè edikasyon 
ak rechèch nan Dwa Fanm Entènasyonal, yon 
pwojè “Tides Center”, ki chita nan Albuquerque, 
Nouvo Meksik (adrès yo sou entènèt se www.
womens-rights.org). Myriam Narcisse ap travay 
kòm administratè Fondasyon Limyè Lavi, yon 
òganizasyon ayisyèn ki nan edikasyon altènativ.  
Li se entèprèt ak tradiktris tou e nan sans sa 
li gen plizyè lane depi l ap kolabore avèk Dwa 
Fanm Entènasyonal ak Fanm Kouraj.

Medam yo ap souke tèt yo 
pou montre yo dakò.  Se te yon 
apremidi, kòk ap chante deyò a, 
tanzantan bri kè kontan moun ki 
nan yon match foutbòl tou pre a 
rive jouk kote diskisyon k ap fèt lan.  
Solèy la te cho e li t ap klere nan 
fenèt  yo, men anyen pa ka distrè 
yo.  Yo panche sou travay y ap fè 
sou tab la.

“Mal manje.”
“Pa gen doktè nan dispansè yo.”

Nan do paj sa a:  
Nan yon estidyo 
anrejistreman ki 
chita Pòtoprens, 
manm yon gwoup 
fanm militan yo rele 
Fanm Kouraj ki soti 
andeyò ap anrejistre 
youn nan pyès yo ki 
pral difize nan yon 
rezo estasyon radyo 
kominotè ann Ayiti.



Sou chak 100 mil fanm ayisyèn, gen plis pase 
520 ki mouri nan akouchman nan peyi sa ki 
gen 8 milyon moun k ap viv ladan l.

Yolène Ceyard, yon manman pitit ki 
gen 22 lane, ap ekri mo yo arebò yon 
pyebwa.

Nòmalman sa li konn fè se travay 
latè nan mòn e sa pran 7tèdan pou 
rive kote li rete a; Ceyard te youn 
pami 13 fanm ki t ap patisipe nan 
yon seminè ki t ap fèt nan mòn anwo 
Pòtoprens, kapital peyi Dayiti, nan 
epòk ki te pi cho nan mwa jiye 2003.  
Anplis de lokipasyon li kòm kiltivatris 
ak manman, li te fè kalite deplasman 
sa a paske li se yon volontè tou 
nan estasyon radyo kominotè nan 
zòn li an.  Se te yon seminè pou ede 
Ceyard ak lòt fanm k ap travay nan 
radyo kòm repòtè ak pwodiktris mete 
konesans ak pwoblèm k ap boulvèse 
yo sou fòm teyat.

Malgre lòbèy nan lari a ak lamizè 
ki vin pi rèd lakay yo, li menm ak 
lòt fanm yo te soti nan divès kalite 
zòn peyi sa ki ravaje e ki toujou 
sanble li prèt pou li chavire nan yon 
katchouboumbe oswa yon katastwòf 
natirèl.

An reyalite pandan medam yo 
te nan rankont sa, plizyè santèn 
sendika, gwoup sivik, asosyasyon 
etidyan ak lòt ankò t ap patisipe nan 

Anwo: Medam sa yo 
ki pwofesè lekòl sou 
zile Lagonav ak manm 
Fanm Kouraj rasanble 
pou fè repetisyon youn 
nan chante yo ekri.  Yo 
chante chante sa yo 
divès kote nan peyi a 
pou ankouraje chita 
pale sou sitiyasyon 
fanm ayisyèn tankou 
sitiyasyon jèn manman 
sa (anfas) k ap viv ak 
pitit li yo ansanm ak yon 
lòt fanmi nan de chanm 
kay nan Site Solèy, youn 
nan zòn ki pi pòv nan 
kapital la.  Adwat:  Yon 
sèn nan pyès yo rele 
“Kouri pou lapli, tonbe 
nan rivyè” ki rakonte 
istwa yon tifi restavèk.

yon mobilizasyon manch long kont 
Jean Bertrand Aristide ki te prezidan 
sou pouvwa a lè sa.  Te gen yon fòs 
paramilitè ki te gen ladan l ansyen 
solda ak polisye ki wè sa yo te 
konprann nan se pa t sa, yo t ap pran 
fòmasyon lòtbò fwontyè a nan peyi 
Dominikani.  Nan espas kèk mwa te 
genyen sa Aritisde te rele yon “kou 
deta modèn” ki te fè li kite peyi a epi 
yon prezidan pwovizwa te pran plas li 
a.  Se te trantwazyèm fwa peyi dayiti 
chanje gouvènman yon fason brital.

Men pandan jounal ak estasyon 
radyo ap kleronnen tout kalite 
avètisman sou avni peyi Dayiti, 
Ceyard ak zanmi li yo te kontinye 
ap abòde eprèv ak tribilasyon ki te 
plis konsène yo e ki souvan konn 
andedan kay yo menm.

Se te epòk vakans e jou sa 
a medam yo te fè yon pyebwa 
pwob lèm fanm,  espesya lman 
pwoblèm ki lakòz youn nan pi gwo 
menas y ap konfwonte:  lanmò nan 
akouchman.  Sou chak 100 mil fanm 
ayisyèn, gen plis pase 520 ki mouri 
nan akouchman nan peyi sa ki gen 
8 milyon moun k ap viv ladan l.  Sa 
depase 2 fwa valè ou jwenn lakay 
vwazen nan Dominikani e li depase 
16 fwa valè ou jwenn Kiba.

Kote pou rasin pyebwa yo ta dwe 
ye, Ceyard ak medam yo te ekri 
rezon ki lakòz fanm yo ap mouri.  
Nan tèt pyebwa a, nan branch vid 
yo, gwo konsekans yo ap pandye.  
Konsekans yo grav menm jan pou 
timoun ki twouve yo san manman.

“Timoun nan lari”.
“Kadejak.”
“Restavèk.”  (Mo a vle di “rete-

avèk” e se konsa yo rele timoun 
esklav nan peyi Dayiti.  Souvan 
fanmi pòv andeyò yo voye timoun 
yo al travay kòm domestik ak fanmi 
lavil ki gen plis mwayen nan lespwa 
timoun sa yo ap jwenn ledikasyon 
ak yon kote pou yo rete.  An reyalite 
souvan fanmi sa yo fè timoun yo 
tounen esklav domestik, yo pa pran 
swen yo byen epi yo mal manje, yo 
pa voye yo lekòl e souvan yo konn 
maltrete yo fizikman ak seksyèlman.  
UNICEF estime ke gen apreprè 175 
mil timoun esklav ann Ayiti.)

Ceyard ak lòt fanm yo te pran 
konsyans ki valè zanmi ak vwazinaj 
yo ki mouri nan akouchman e sa 
te fè yo mal.  E yo te plis santi yo 
konsène toujou pa konsekans sa gen 
sou timoun yo.

Animatè nan gwoup Ceyard lan se 
yon fanm ki fè lekòl pou elèv ki nan 

"Fanm mari yo ap bat yo.  Sa te fè nou tris 
anpil.  Se te tankou yon bagay k ap bouyi fò 
andedan kè nou ke nou pa t ko jwenn yon 
fason pou n rezoud li."

Adwat: Yon manm Fanm 
Kouraj ki rele Vana 

Edmond ak “pyebwa 
pwoblèm fanm” patisipan 

yo te fè nan seminè sa, 
epi anfas la, se li menm 

tou ak yon kaskèt bezbòl 
k ap jwe wòl jèn jan 

galan nan youn nan pyès 
ki pi popilè yo sou sèks 
ak ansent.  Wòl jèn fi a, 

adwat nèt, se Gerline 
Decembre ki jwe li.

klas premyè ane.  Vana Edmond gen 
30 lane e li se manm Fanm Kouraj, 
yon gwoup fanm militan ki soti sou 
zile Lagonav ki chita nan zòn nòdwès 
Gran Tè a pa lòtbò lanmè Pòtoprens, 
yon distans 35 kilomèt konsa. Gwoup 
la jwe teyat popilè sou pwoblèm 
jèn fanm yo ap konfwonte nan peyi 
Dayiti.  Men jou sa, olye yo to jwe 
teyat, Edmond ak lòt manm Fanm 
kouraj yo t ap pataje konesans yo.

“Fanm Kouraj te kòmanse ak sis 
jèn fanm ki t ap fè lekòl pou timoun 
nan Lekòl Kominotè Matènwa pou 
Devlopman” se sa Edmond te eksplike 
pandan li t ap voye je sou ti gwoup 
fanm ki t ap travay sou ekzèsis 
pyebwa yo, “men nou t ap reflechi 
tou sou pwoblèm fanm nan kominote 
a, sou sitiyasyon kote fanm yo viktim 
vyolans.  Fanm mari yo ap bat yo.  Sa 
te fè nou tris anpil.  Se te tankou yon 
bagay k ap bouyi fò andedan kè nou 
ke nou pa t ko jwenn yon fason pou n 
rezoud li.  Nou t ap reflechi sou kijan 
nou ka fè sa lè nou vin rankontre 
ak Peggy ak Shana ki soti nan Dwa 
Fanm Entènasyonal.”

Dwa Fanm Entènasyonal (DFE), yon 
òganizayon ki pa la pou fè lajan e ki 
tabli Ozetazini, travay ak fanm k ap 
viv nan peyi ki gen lagè oswa yon 
istwa kote gen vyolans ak krabinay 
nan gouvènman peyi sa yo.  Yo sèvi 
ak yon kalite edikasyon popilè ke yo 
te mete sou pye ki rele “Lidèchip ki 
chita sou dekouvèt”.  Apre plizyè jèn 
fi nan lekòl Lagonav la tonbe ansent, 
pwofesè yo te kòmanse diskite sou 
kijan yo ka fè pou ede jèn fanm 
nan kominote yo a fè fas a kèk nan 
pwoblèm difisil y ap konfwonte.  Yon 
administratè nan lekòl la ki te okouran 
de travay Dwa Fanm Entènasyonal ap 
fè a te konseye DFE rankontre ak jèn 
pwofesè yo.

“Nan L idèchip k i  Ch i ta sou 
Dekouvèt” moun ekzamine lavi yo 
ak reyalite yo epi yo reflechi sou 
eksperyans yo e sa se yon pati nan 
pwosesis transfòmasyon an,” se sa 
Shana Swiss, yon fondatè DFE ak yon 
doktè ki espesyalize nan sante piblik 
te eksplike jou sa a pandan li t ap 
obsève seminè a kote li te chita nan 
kwen sal la .

“Sa gen 4 lane depi nou te 
rankontre Vana ak lòt pwofesè 
yo” Shana ap raple li.   “Lè nou t 
ap kòmanse travay ansanm nou te 
mande yo ki pwoblèm ki pi ijan pou 
yo. Touswit yo te reponn ke pwoblèm 
fanm ayisyèn yo gen rasin yo nan 



‘lamizè ak malsite’.  Repons sa yo 
te vini byen vit san yo pa reflechi pi 
fon sou kijan yo konprann konsekans 
‘lamizè ak malsite’ genyen sou pwòp 
lavi pa yo kòm jèn fanm.”

Nan yon kantite vizit ki te fèt sou 
zile Lagonav—sa pran si zèdtan pou 
rive la nan pran machin, batiman 
ak machin ki double—Swiss ansanm 
ak kòlèg li Peggy Jennings ki se yon 
espesyalis nan edikasyon ak rechèch 
te mete fòs yo ansanm ak Fanm 
Kouraj.

Menm si nou pa ka di fòmèlman 
Ayiti se yon peyi ki te janm gen lagè, 
yon pakèt lane pwoblèm enstabilite 
ansanm ak tout vyolans depi kèk 
lane ki te mennen peyi a nan yon lòt 
boulvès ankò demantibile yon estrikti 
sosyal ki te deja fèb e yo malmennen 
nèt relasyon nan mitan fanmi ak lòt 
moun.  Malgre sa, anba tout bagay 
sa yo, Fanm Kouraj ak DFE te pran 
swen relasyon yo a ki te vin tounen 
yon relasyon rich e ki pote anpil fwi.

Dapre Vana,  “Kontak Fanm 
Kouraj te genyen ak DFE te ranfòse 
detèminasyon li”.  “Nou te reyalize 
sèl fason pou nou abòde gwo bagay 
ki t ap bouyi nan kè nou se te atravè 
pyès teyat popilè yo, yon teyat ki fè 
pòtre reyalite fanm yo ap viv nan 
Lagonav ak rès peyi Dayiti,” se sa 
li di  “kidonk 14 jiye 2000 nou te 
deside travay ansanm e nou fòme 
yon gwoup pou fè teyat popilè e nou 
te rele gwoup nou an ‘Fanm Kouraj.’”

Pandan yon pakèt pwotestasyon ap 
fèt nan divès kote nan peyi a, medam 
Fanm Kouraj yo ak sa ki soti nan 
estasyon radyo kominotè yo te monte 
sou sèn ak pwòp pwoblèm pa yo 
pandan semèn sa a.  Youn apre lòt yo 
te idantifye menm kesyon yo sou zafè 
sèks, sante fanm ak akouchman, ak 
pwoblèm k ap trakase fanm tout kote 

nan peyi a tankou timoun ki ansent 
ak fanm k ap mouri nan akouchman 
ak timoun piti k ap mouri.  Pyebwa a 
te ede yo pou yo te kapab idantifye 
yon pwoblèm espesif ik epitou 
òganize sajès ki genyen nan mitan 
yo tout.  Pandan yo ap mete kòz 
yo nan rasin yo ak konsekans yo 
nan branch yo, fanm yo te rale met 
deyò pakèt konesans yo genyen sou 
divès kalite bagay ki kapab mennen 
lanmò nan akouchman ansanm ak 
konsekans pou timoun ki rete deyè 
yo.  Etap ki vini apre a se pou fè 
pyebwa konesans yo a tounen yon 
pyès teyat.

“Sa difisil!” se sa vana te konfye 
nou pandan fanm yo ap travay.  
“Chak branch pou kont li kapab fè 
yon pyès teyat.”

“Gras a talan atis ak kreyativite yo, 
Fanm Kouraj fini chak pyès yo yon 
kote ki genyen tansyon, espektatè 
yo chita sou pwent chèz yo e yo 
vle konnen kisa ki pral pase apre 
sa,” se sa Shana eksplike.  “Apre 
sa ou jwenn pati ki delika a kote 
Fanm Kouraj mennen yon diskisyon 
ak espektatè yo non sèlman sou 
‘Kisa ki pase apre?’ men ‘Poukisa 
sa konn rive vre?’ ak ‘Kisa nou ka 
fè pou anpeche bagay sa yo rive?’ 
Se pandan diskisyon sa pwosesis 
chanjman an ap fèt tout bon vre, 
moun yo motive pou poze tèt yo 
kesyon sou bagay moun abitye 
wè nòmal, anvizaje lòt posiblite ak 
tande lòt opinyon.”

“Nou tout se pwofesè” se sa 
Milienne Angervil yon pwofesè nan 
3zyèm ane ak manm Fanm Kouraj ki 
t ap anime yon ti gwoup nan seminè 
a di nou.  “Lè w ap travay nan klas 
ak yon gwoup elèv, ou pa poze yon 
pwoblèm epi apre bay solisyon an.  
Fòk ou jwenn yon fason pou fè elèv 
la reflechi.  Pafwa ou ka bezwen 

voye elèv yo reflechi lakay yo.  Se 
menm travay sa nou fè apre nou 
fin jwe yon pyès.  Nou mennen yon 
diskisyon e nou vle pou diskisyon sa 
kontinye.  Nou pa fè yon pyès pou 
n ka di ‘Men sa nou vle ou fè.’  Olye 
nou fè sa nou eseye kreye yon espas 
kote moun ka reflechi.  Nou panse 
lè yon moun te konn abitye fè yon 
bagay, tankou yon gason k ap bat 
madanm li, epi lè yo wè nou montre 
sa, epi lè yo wè moun nan piblik 
la ap diskite sou sa, apre sa tout 
moun, ni gason an tou, pral lakay yo 
epi reflechi sou pwòp aksyon pa yo 
yon lòt fason.”

Kat lane apre premye pyès yo 
a, medam Fanm Kouraj yo genyen 
yon valè 6 pyès teyat ke yo jwe 
plizyè kote Lagonav nan lekòl, nan 
legliz ak nan rankont òganizasyon 
peyizan.  Pyès sa yo rive Gran Tè 
tou.  Yo deja anrejistre pyès yo sou 
kasèt pou estasyon radyo kominotè 
ann Ayiti yo.  Apre sa, yo vanse pi 
lwen ak travay la.  Gras a kout men 
yo te jwenn nan men DFE, medam 
Fanm Kouraj yo te pwofesè yo vin 
tounen militan, fwa sa yo tounen 
pwofesè ankò men se pou aprann 
kòlèg militan yo—fanm ki repòtè, 
pwodiktris, animatè emisyon nan 
radyo.

Pandan seminè a ap vanse pou 
li fini, Edmond t ap aprann kòlèg 
ki soti nan radyo yo kijan pou yo 
fè pyebwa yo a tounen yon pyès.  
Ceyard ak zanmi li yo te timid.  Lè 
yo dèyè mikwo radyo a yo alèz, 
men yo pa abitye twouve yo devan 
espektatè.  Medam yo diskite 
antreyo e yo deside youn nan yo ap 
jwe wòl gason k ap bat madanm li 
an.  Yon lòt, fanm k ap mouri nan 
akouchman an.  Yon twazyèm ap 
yon jèn fi, gran sè a, papa a ap voye 
kòm restavèk lakay kouzen li.  Epi 

Fòs pyès Fanm Kouraj 
yo chita nan kapasite yo 
genyen pou yo fè derape 
yon diskisyon sou pwoblèm 
sosyete a tankou timoun k 
ap viv nan lamizè, kote aktè 
yo ak espektatè yo vin fè 
yon sèl. Anfas:  Yon gwoup 
ap reflechi sou enpòtans 
fason aktè yo jwe genyen 
nan fè yon diskisyon derape.  
Agoch:  Lamizè gen divès 
kalite figi e youn ladan li 
se jèn manman sa k ap 
ranmase bwa ak chabon 
pou vann pou li ka okipe 
senk pitit li yo.

yon lòt ap kouzen lan k ap fè kadejak 
sou tifi restavèk la.

Pyès teyat sa se te bagay serye k 
ap fèt.  Menm jan ak Edmond ak lòt 
manm Fanm Kouraj yo, militan radyo 
sa yo se manman, pwofesè, peyizan 
yo te ye.  Nan kominote pa yo, yo viv 
tout eprèv san konsyans fanm ayisyèn 
yo—pa gen laswenyay oswa sa ki 
genyen yo pa bon ditou, edikasyon an 
limite, e pou anpil fanm, vyolans fizik, 
kadejak, vire do kite yo ak malsite.  
Men, menm jan ak medam Fanm 
Kouraj yo, militan radyo sa yo se 
fanm ki angaje nan travay pou chanje 
kominote ak peyi yo a pou fè yo vin 
pi bon.  E yo kwè tou yon pati nan 
solisyon an chita nan kominikasyon 
ak dyalòg.  Se kwayans sa ki mennen 
plizyè douzèn òganizasyon debaz, 
gwoupman peyizan ak òganizasyon 
non gouvènmantal yo mete sou pye 
plis pase 2 douzèn estasyon radyo 
kominotè pandan 10 lane ki sot pase 
yo.

Se kapab Ayiti ki pi ansyen repiblik  
nan amerik latin nan men tou li 
gen yon eritaj vyolans.  Se kapab 
sa ki fè pèp li a sansib konsa pou 
libète pawòl e poutèt sa tou, lè Jean 
Claude “Bebi Dòk” Duvalier te blije 
pran ekzil an 1986 ki te mete fen a 
27 lane diktati, youn nan premye rèl 
kontantman pèp la t ap kleronnen 
se “Baboukèt la tonbe”.  Antèn 
radyo yo te chaje ak denonsyasyon, 
selebrasyon ak—piplis—kreyòl ki se 
sèl lang tout ayisyen pale.  Franse ki 
se lang boujwa te resi bay plas.

An 1995 yon mouvman peyizan 
nasyonal ki rele Tèt Kole Ti Peyizan 
Ayisyen te mete sou pye 3 estasyon 
radyo.  Ceyard, yon jèn manm Tèt 
Kole ki te nan mawon pandan pi fò 
tan koudeta a, te angaje tèt li pou 
bay yon kout men nan youn ki te nan 
zòn anwo platon nan Nòdwès kote li 
rete.  Radyo sa ki te konn fonksyone 
ak yon jeneratris ki an pan tanzantan, 
pano solè ak kèk batri machin rele 
Radyo Tènite, se non yon raje.

Poukisa nou bay radyo a non yon  
raje?

“Paske zèb tènite kapab reziste a 
tout bagay” se sa Ceyard te eksplike 
nou apre gwoup li a fin repete pyès 
la.  “Koupe li, boule li, rache rasin li, 
li toujou retounen pouse.  Menm jan 
ak nou menm, n ap kontinye batay 
la.”

“Emisyon radyo nou yo ede moun 
yo konprann reyalite yo a, ede yo 
konprann kisa k ap pase, poukisa 
bagay yo jan yo ye a.” li kontinye di 
nou.  “Lè moun kòmanse wè reyalite 
yo, yo kapab kòmanse chanje li.” 

Men sa pa t pran tan pou fanm 
nan lòt estasyon radyo yo reyalize 
malgre tout palab sou pwogrè ak 
chanjman sosyal, yo pa t gen menm 
dwa ak tout moun nan estasyon 

radyo yo.  E si yo pa ka chanje sa, 
yo p ap ka pote chanjman lòt kote.  
Menm jan Fanm Kouraj te mete tèt 
yo ansanm pou ede lòt jèn fanm, 
fanm nan radyo kominotè yo te 
mete tèt yo ansanm e yo te fòme 
Rezo Fanm nan Radyo Kominotè 
ann Ayiti (REFRAKA) pou yo ka pale 
pou pwòp tèt pa yo epitou pou yo 
kapab pi byen poze pwoblèm fanm 
yo.

Men touswit REFRAKA ak lòt 
enstitisyon k ap sipòte li yo te vin 
wè pou yo ka touche fanm nan 
kominote a, sa pa t sifi pou mete 
plis fanm nan estasyon radyo yo.  
Kòm gwo estasyon radyo lavil yo 
vin gen pi gwo emetè ki fè emisyon 
yo rive nan zòn andeyò ak tivil 
kote radyo kominotè yo te konn 
mennen anvan sa, REFRAKA te 
vle jwenn yon fason pou marye 
kapasite li ansanm ak kote ki kapte 
radyo kominotè yo.  Yo te reyalize 
yo bezwen yon fason dinamik 
pou fè pòtre reyalite fanm yo nan 
pwogram yo.  

Kidonk Fanm Kourak ak REFRAKA 
fè ekip an jiyè 2001.  Depi lè sa, 
REFRAKA difize pyès Fanm Kouraj 
yo nan rezo estasyon yo e Fanm 
Kouraj te anime 2 seminè sou teyat 

“Emisyon radyo nou yo ede moun yo 
konprann reyalite yo a . . . Lè moun kòmanse 
wè reyalite yo, yo kapab kòmanse chanje li.” 

popilè menm jan ak sa yo fè pou 
manm REFRAKA yo ki kounyeya yo 
menm vin genyen 4 pyès teyat ke 
yo te monte antreyo.

Nan dènye apremidi seminè a, 
yon piblik ki genyen plis pase 50 
jounalis ak moun ki soti nan gwoup 
fanm, asosyasyon peyizan ak ONG 
nan peyi Dayiti te vin wè nouvo 
pyès yo.  Nan “Kouri pou lapli, tonbe 
nan rivyè,” istwa a kòmanse ak yon 
gason—yon manm REFRAKA ki abiye 
an gason—k ap fè lòbèy nan kay 
la, toumante madanm li ki ansent 
epi bat li.  Apre li refize pou li al 
chache moun pou ede li akouche, 
li mouri nan akouchman an.  Kòm 
li pa kapab okipe tibebe a ansanm 
ak pi gran pitit fi li a, nèg la voye 
pi gran pitit fi li an fè restavèk kay 
yon kouzen ak madanm li.  Sa pa 
t pran tan pou kouzen an—yon lòt 
manm REFRAKA t ap jwe wòl sa—fè 
kadejak sou tifi a.  Pyès la fini kote 
madanm kouzen an ap maltrete tifi a 
epi mete l deyò.  Li twouve l ap viv 

nan lari, kote anpil restavèk oblije 
lage tèt yo nan pwostitisyon.

Apre pyès la diskisyon an te anime, 
te gen moun nan piblik la ki t ap di 
se fòt lapolis ki pa pwoteje fanm, fòt 
leta paske li pa bay laswenyay, fòt 
kouzen an ki pa pwoteje timoun nan 
ki lakay li a, fòt papa timoun nan ki 
t ap bat madanm li e ki abandone 
pitit li.

“Se pa madanm li sèlman papa tifi 
sa te touye” yon gason te di “Li te 
touye pitit li tou.”

Apre diskisyon an te fini, moun 
nan piblik la yo te fè yon ti rete, 
genyen ki t ap pale antreyo, ak 
reprezantan DFE yo, ak fanm militan 
nan Fanm Kouraj yo ak REFRAKA.  
Nan fen sware a, manm Fanm 
Kouraj ak REFRAKA te fè youn lòt 
konpliman e yo te diskite sou kijan 
yo kapab ankouraje oditè radyo yo 
fè menm kalite diskisyon sa yo apre 
yo fin tande difizyon pyès yo.

Yon lane apre ansanm ak yon lòt 
chanjman gouvènman, bagay yo pa 

pi bon pase sa pou fanm ayisyèn 
yo.  An reyalite, vyolans dènye 
boulvès yo ak dega inondasyon ki 
touye apeprè mil moun nan zòn 
sant peyi Dayiti ansanm ak plizyè 
milye moun nan zòn nò peyi a ki 
nan grangou akòz sechrèz, bagay sa 
yo reprezante sèlman kèk grenn nan 
nouvo tribilasyon y ap sipòte.  

Malgre sa, Fanm Kouraj rete 
ansanm, ak kouraj, y ap jwe pyès 
yo nan Lagonav, y ap pare yo pou 
kontinye jwe wòl lidè ak yon gwoup 
jèn tifi sou zile a e y ap travay 
sou yon plan pou kolabore ak yon 
asosyasyon peyizan pou fè vwa 
fanm yo sonnen pi fò nan pyès yo.

“Mwen konnen Ayisyen fò nan 
pale,” se Edmond ki t ap pale nan 
fen seminè a “men m panse pyès 
nou yo fè moun fè plis pase pale 
sèlman.  Pyès nou yo fè moun 
reflechi.”

Pou plis enfòmasyon sou tèm ki abòde nan atik sa a kontakte:

Fanm Kouraj
Vana Edmond
Zòn Matènwa
Twazyèm Seksyon Grann Sous
Lagonav
Telefòn 550-0773
Fanmkouraj_3@hotmail.com

Rezo Fanm nan Radyo Kominotè ann 
Ayiti (REFRAKA)
Samia Salomon
Rue Dalencourt, No 3 Apt. A2, 
Bourdon, Port-au-Prince
Telefòn 510-2869 / 408-7136
refrakaorg@yahoo.fr

Sosyete Animasyon Kominikasyon 
Sosyal (SAKS)
Sony Estéus
Rue Dalencourt, No 24, Bourdon
Boîte Postale 15639, Pétion-Ville
Telefòn 245-6422 / 514-0444.
SAKS@saks-ht.org

Dwa Fanm Entènasyonal (DFE)
Women's Rights International
Shana Swiss
PO Box 4275
Albuquerque, NM 87196, USA
wri@womens-rights.org

Institut Panos
Jean Claude Louis
Route de Canapé-Vert 
No 51, 2e Etage
Boîte Postale 1595 HT 6110
Port-au-Prince
Telefòn 511-1460 / 401-7923.
panoshaiti@aol.com


